
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ
ՈՐՈՇՈՒՄ
______ 2017 թվականի №___ Ա

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2006 ԹՎԱԿԱՆԻ  ՀՈԿՏԵՄԲԵՐԻ 26-Ի № 1586-Ա ՈՐՈՇՈՒՄՆ ՈՒԺԸ ԿՈՐՑՐԱԾ ՃԱՆԱՉԵԼՈՒ ՄԱՍԻՆ 
Հիմք ընդունելով «Իրավական ակտերի մասին» Հայաստանի Հանրապետության օրենքի 72-րդ հոդվածը՝ Հայաստանի Հանրապետության կառավարությունն որոշում է.

1. Ուժը կորցրած ճանաչել Հայաստանի Հանրապետության կառավարության 2006 թվականի հոկտեմբերի 26-ի «Հայաստանի Հանրապետությունում վերականգնվող երկրաջերմային էներգետիկայի զարգացման խթանման մասին» №1586-Ա որոշումը:  











ՀԻՄՆԱՎՈՐՈՒՄ 
 «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2006 ԹՎԱԿԱՆԻ  ՀՈԿՏԵՄԲԵՐԻ 26-Ի № 1586-Ա ՈՐՈՇՈՒՄՆ ՈՒԺԸ ԿՈՐՑՐԱԾ ՃԱՆԱՉԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ 
 Ընթացիկ իրավիճակը և իրավական ակտի ընդունման անհրաժեշտությունը 
Սույն որոշման նախագծի ընդունման անհրաժեշտությունը պայմանավորված է նրանով, որ ՀՀ կառավարության 2006թ. հոկտեմբերի 26-ի №1586-Ա որոշման համաձայն «Վերականգնվող երկրաջերմային էներգետիկայի կարողությունների ուսումնասիրման և զարգացնելու» նպատակով ՀՀ Սյունիքի մարզի «Ջերմաղբյուր» տեղանքում երկրաջերմային էլեկտրակայանի կառուցման ծրագրի (Ծրագիր) իրականացման համար ՀՀ կառավարության և «Կորպորասիոն Ամերիկա ՍԱ» կազմակերպության (Ընկերություն) միջև 2006 թ. նոյեմբերի 1-ին ստորագրված փոխըմբռնման հուշագրի  շրջանակներում ՀՀ էներգետիկ ենթակառուցվածքների և բնական պաշարների նախարարության հարցադրմանը ի պատասխան վերը նշված ընկերության ներկայացուցիչը 2017 թվականի հոկտեմբերի 18-ի թիվ 486/ADM/17 գրությամբ հայտնել է նշված Ծրագրի շրջանակներում որևիցե աշխատանքներ չիրականացնելու և Ծրագրի իրականացման նկատմամբ հետագա հետաքրքրություն չցուցաբերելու մասին:
Ավելին, վերոնշյալ փոխըմբռնման հուշագրով Ծրագրի իրականացման համար սահմանված է ժամկետ՝ 10 տարի, որն արդեն իսկ լրացել է:
Մինչդեռ ներկայումս այլ պոտենցիալ ներդրողներ հետաքրքրություն են ցուցաբերել Ծրագրի իրականացման համար։ 
«Ջերմաղբյուր» տեղանքի շրջակայքում՝ «Կարկառ» տեղանքում ավարտվել են երկրաֆիզիկական և երկրաբանական համապատասխան ուսումնասիրությունները: Ավարտվել են 1500 մ խորությամբ առաջին և 1682 մ խորությամբ երկրորդ հորատանցքերի հորատման աշխատանքները, ինչպես նաև դրանց փորձարկումները և համապատասխան վերլուծությունները: Պատրաստ է նաև «Կարկառ» կոչվող տեղանքի համար երկրաջերմային կայանի կառուցման ծախսերի նախահաշվարկը: Այդ կայանի կառուցման ծրագրի իրականացման համար ընթանում են բանակցություններ՝ հնարավոր ներդրողների ներգրավման նպատակով: Հորատման արդյունքների հաշվետվությունները տրամադրվել են երկրաջերմային էներգետիկայի ոլորտում մոտ 50 խոշոր միջազգային կազմակերպություններին: ՀՀ էներգետիկ ենթակառուցվածքների և բնական պաշարների նախարարությունը դիմել է ՀՀ արտաքին գործերի նախարարությանը` շահագրգիռ ներդրողներին նաև դիվանագիտական խողովակներով վերը նշված հաշվետվությունները տրամադրելու նպատակով: 
Ներկայումս հնարավորություն է առաջացել ՀՀ-ում երկրաջերմային էլեկտրակայանների կառուցման ծրագրերի փաթեթային լուծման համար՝ «Ջերմաղբյուր» և «Կարկառ» տեղանքների համար մեկ միասնական ներդրողի ներգրավմամբ:



















ՏԵՂԵԿԱՆՔ
« ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2006 ԹՎԱԿԱՆԻ  ՀՈԿՏԵՄԲԵՐԻ 26-Ի № 1586-Ա ՈՐՈՇՈՒՄՆ ՈՒԺԸ ԿՈՐՑՐԱԾ ՃԱՆԱՉԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ԱՅԼ ՆՈՐՄԱՏԻՎ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՄԱՍԻՆ 

«Հայաստանի Հանրապետության կառավարության 2006 թվականի  հոկտեմբերի 26-ի № 1586-Ա որոշումն ուժը կորցրած ճանաչելու մասին» ՀՀ կառավարության որոշման նախագծի ընդունման կապակցությամբ այլ իրավական ակտերի ընդունման անհրաժեշտություն չկա:



ՏԵՂԵԿԱՆՔ
« ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2006 ԹՎԱԿԱՆԻ  ՀՈԿՏԵՄԲԵՐԻ 26-Ի № 1586-Ա ՈՐՈՇՈՒՄՆ ՈՒԺԸ ԿՈՐՑՐԱԾ ՃԱՆԱՉԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՊԵՏԱԿԱՆ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄՆԻ ԲՅՈՒՋԵՈՒՄ ԾԱԽՍԵՐԻ ԵՎ ԵԿԱՄՈՒՏՆԵՐԻ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ՄԱՍԻՆ 

«Հայաստանի Հանրապետության կառավարության 2006 թվականի  հոկտեմբերի 26-ի № 1586-Ա որոշումն ուժը կորցրած ճանաչելու մասին» ՀՀ կառավարության որոշման նախագծի ընդունման կապակցությամբ պետական կամ տեղական ինքնակառավարման մարմնի բյուջեում եկամուտների և ծախսերի ավելացում կամ նվազեցում չի նախատեսվում:

